
Дар маќола сухан дар бораи таърихи таъсис ва фаъолияти Бойгонии давлатии вилояти Суѓд, 
таркиби њуљљатњои он ва ањамияти таърихии ин њуљљатњо меравад.Муаллифи маќола доир ба 
таърихи таъсис, ташаккул ва рушду нумуи бойгонї, тамоми роҳи тайкардаи он дар фарозу 
нишеби таърих, ташаккул ва тарбияи зиѐиѐни нави тољик, таърихи инкишофи мактабу маориф ва 
илму фарҳанги љумҳурї дар асоси њуљљатњои нодири таърихии Бойгонии давлатии вилояти Суѓд 
маълумот додааст. Муаллиф ба чунин хулоса меояд, ки хазинаи ҳуљљатҳое, ки дар Бойгонии 
давлатии вилояти Суѓд марбут ба таърих ва фаъолияти он маҳфузанд, ганљи бебаҳо, сарчашмаи 
мўътамад барои таҳќиќу омўзиши таърихи таъсис, рушди ин боргоҳ ба ҳисоб меравад.  

 

Ключевые слова: архив,  фонд, дело, документы, исследования, анализ, классификация, источник 
В статье рассматривается история создания и функционирования Государственного архива 

Согдийской области, состав его документов и их  историческое значение. Автор статьи на основе 
уникальных исторических документов Согдийского государственного архива предоставляет 
информацию об истории создания, становления и развития архива, о его деятельности в различные 
исторические периоды и роли архива в становлении и воспитании новой таджикской 
интеллигенции, истории школы, образования и науки страны. Автор приходит к выводу, что фонд 
документов, связанных с историей и деятельностью Согдийского государственного архива, 
является бесценным сокровищем, надежным источником для изучения истории создания и 
развития этого центра. 

 

Key words: archive, fund, case, documents, research, analysis, classification, source 
The article dwells on the history of creation and functioning of the State Archives of Sughd viloyat; 

composition of its documents and their historical significance being taken into account as well.Proceeding 
from unique historical documents of Sughd State Archive the author of the article adduces information 
concerned with the history of creation, formation and development of the archive, its activities for various 
historical periods and its role in the new Tajik intelligentsia formation and education and the history of 
school, education and science of our country. In a nutshell, the author of the article comes to the 
conclusion that collection of documents related to the history and activities of Sughd State Archive is an 
invaluable treasure and a reliable source targeted at the study of the history of creation and development 
of this center. 

 

Њуљљатњои таърихї дар љараѐни тањќиќу омўзиши таърихи сиѐсї, иљтимої, иќтисодї, 
фарњангї, њаѐт ва таљрибаи бойи мардум, дигаргунињои сиѐсию иљтимої, тањаввулот ва 
пешрафти маданияту иќтисодиѐти даврањои мухталиф, таърихи пайдоиш ва фаъолияти 
корхонаву муассисањои гуногун, рўзгори шахсиятњо ва чењрањои шинохтаи таърих-ходимони 
илму фарњанг, олимон, адибону арбобони сиѐсї ва ѓайра манбаи нодир ба њисоб мераванд. 

Барои њифзу нигањдории њуљљатњои таърихии дорои арзиш ва ањамияти муњим муассисањои 
махсус-бойгонињо фаъолият доранд, ки санадњои корхонаю ташкилотњоро љамъоварї, тањлил, 
ташхис намуда, солњои зиѐд мањфуз медоранд. Њуљљатњои нодиру бозгўи таърих дар бахшњои 
бойгонии давлатї ва байниидоравии њуљљатњои њайати њайати шахсии шањру навоњї нигоњ 
дошта мешаванд.  

Дар замони истиќлолият Њукумати Љумњурии Тољикистон ба кори бойгонї ва рушди 
шабакањои бойгонї дар љумњурї таваљљўњи муњим зоњир менамояд. Ќабул шудани як ќатор 
ќонун ва ќарорњои муњим, аз љумла, Ќарори Њукумати Љумњурии Тољикистон аз 13 ноябри соли 
1998, тањти №705, «Дар бораи Хазинаи бойгонии миллї ва муассисањои бойгонї», Ќарори  
Њукумати Љумњурии Тољикистон аз 4 майи соли 2000 «Дар бораи мўњлатњои нињоии нигањдории 
њуљљатњо дар бойгонињои идоравї ва тартиби супоридани онњо ба бойгонињои давлатї», 
«Ќоидањои асосии кори бойгонињои идоравии Љумњурии Тољикистон», ки бо Фармони сардори 
Саридораи бойгонии назди Њукумати Љумњурии Тољикистон аз 25 декабри соли 2009, тањти 
№42 тасдиќ шудааст, барои равнаќу ривољи кори бойгонї дар љумњурї ва ѓанї гардонидани 
хазинаи бойгонињо мусоидат намуд. 

Президенти кишвар Эмомалї Рањмон дар Паѐми худ ба Маљлиси Олии Љумњурии 
Тољикистон ќайд кардаанд, ки «њамаи захираву имкониятњои мављуда ба њалли масъалањои 
њифзи фазои орому осудаи зиндагии шањрвандон, расидан ба меъѐрњои баландтари некўањволии 
мардум ва шароити боз њам бењтари иљтимої, таќвияти ќонуният ва адолат, дар маљмўъ, ба 
таъмини амнияти давлат, шањрвандон ва љомеа равона карда мешавад» [5]. 

 Барои њалли масъалањое, ки вобаста ба њуљљатнигорї ва њифзи онњо дар бойгонї мављуданд, 
роњбарону мутахассисони ташкилоту муассисањо, маќомотњои мањаллї вазифадоранд, ки дар 
таъмини иљрои супоришу њидоятњои Пешвои миллат њиссагузор бошанд.  

Дар замони гузашта дар Осиѐи Миѐна бойгонињои давлатї ба маънои аслї ва имрўзаи он 
вуљуд надоштанд. Танњо дар идораи коргузории амир, хон, султон ва баъзе мансабдорон 
ќоидаи тартиб додани китоби нусхаи њуљљатњо риоя карда мешуд. Намунаи чунин маљмўи 
бойгонї то замони мо омада расидаанд.   

Бойгонињо ва фаъолияти онњо дар љумњурињои Осиѐи Миѐна ба шакли нав танњо пас аз 
ѓалабаи Инќилоби Октябр ва барпо шудани Њукумати Шўравї ба вуљуд меоянд.  

То таќсимоти миллї-њудудии Осиѐи Миѐна ташкилѐбии аввал ЉМШС Тољикистон ва сипас  
ЉШС Тољикистон дар Љумњурии Мухтори Тољикистон Бойгонии Кумитаи инќилобии ЉМШС 
Тољикистон вуљуд дошт. Аввалин кўшишњои таъсис додани бойгонї дар љумњурии мо ба соли 
1926 рост меояд. Ин Бойгонии Душанбе ва баъдан Бойгонии Сталинобод ба њисоб мерафт 
[2,с.13]. 20 марти соли 1931 Комиљроияи Марказї ва Шўрои Комиссарони Халќи љумњурї 
«Низомнома доир ба ташкили корњои бойгонї» - ро тасдиќ намуд [4 ,С.72-79]. 

Аз рўи баъзе маълумоти дигар таъсиси Бойгонии давлатии марказии ЉШС Тољикистон 20 
марти соли 1930 ба њисоб меравад [2,с.13]. Бойгонии давлатии марказї расман то соли 1934 
Бойгонии Сталинобод ном дошта, аз соли 1935 номи Бойгонии давлатии марказиро мегирад 
[2,с.14]. 

Аз њамин давра сар карда фаъолияти бонизом ва мунтазами љамъоварї, баќайдгирї ва 
тањлилу омўзиши маводи њуљљатї оѓоз меѐбад. Соли 1939 идорањои бойгонї ба ихтиѐри 
Комиссариати корњои дохилии умумииттифоќ ва љумњурињо  вогузор шуда, он аз соли 1960 ба 
ихтиѐри Шўрои Вазирони ИЉШС ва Њукуматњои љумњурињои иттифоќї мегузарад.  

Дар махзани (фонди) бойгонї дар ин давра њуљљатњои мансуб ба давраи Шўравї, санадњо 
доир ба таърихи Инќилоби Октябр ва сохтмони сотсиалистї, аз давраи тоинќилобї бошад, 
њуљљатњои уездњои Хуљанд, Исфара ва  Љиззахи вилояти Самарќанд мањфуз буданд. Дар 
махзани идораи уезди Хуљанд, сардори уезди Исфара, полиси назоратии Хуљанд, сардори 
гарнизон, раѐсатњои вилоятї ва дигар муассисањои маъмурї – полисї, њуљљатњо доир ба давраи 
мустамликавї ва сиѐсати маъмурияти мустамликавї, низоми андоз ва андозситонии 
мутлаќияти рус, пахши шўриши соли 1916 дар Хуљанд ва ѓайра нигоњ дошта мешуданд. Илова 
бар он маводи њуљљатии судяњои халќии мањаллї – ќозињо ва фаъолияти онњо нигоњ дошта 
мешуданд [2,с.14]. 

 Нахустин идораи бойгонї дар Тољикистонин Бойгонї назди Комиљроияи уезди Хуљанд ба 
њисоб меравад, ки бо ќарори Комиљроияи уездї 9 апрели соли 1925 таъсис дода шуда буд [3,с.4]. 
Вазифаи он аз љамъовардани њуљљатњо оид ба таърихи Тољикистони шимолї, њифзу нигањдорї 
ва истифодаи онњо иборат буд. 16 декабри соли 1928 дар Хуљанд Бюрои бойгонии округї 
таъсис дода мешавад, ки он назоратро оид ба њифзи санадњои бойгонї дар тамоми Тољикистони 
шимолї таъмин менамуд [6,с.75].  

Бо сабаби барњам хўрдани округи Хуљанд бо ќарори Комиљроияи округи Хуљанд аз 6 
октябри соли 1930 Бюрои бойгонїї ба байниноњиявї табдил дода шуд, ки бевосита ба КИМ 
Тољикистон итоат мекард. 

Соли 1938 бо амалигардонии таќсимоти маъмуриву марзии округї Идораи марказии 
бойгонии Тољикистон Бюрои бойгонии байниноњиявиро ба Бюрои округї табдил дод. Дар 
заминаи ин 27 октябри соли 1939 Бойгонии давлатии вилояти Ленинобод таъсис ѐфт [1,с.18].  

Дар хазинаи он санадњои  муассисањо, корхонањои давраи шўравї, ташкилотњои собиќ уезд 
ва округи Хуљанд, инчунин њуљљатњои муассисањои вилоятї, хазинаи Комиљроия ва Кумитаи 
инќилобї  љамъоварї шуда буданд, ки марњилањои гуногуни таърихиро дар бар мегиранд.  

Соли 1962 аз сабаби муваќќатан барњам додани вилояти Ленинобод дар пояи Бойгонии 
вилоятї бо ќарори Шўрои Вазирони ЉШС Тољикистон филиали Бойгонии давлатии марказии 
ЉШС Тољикистон таъсис дода шуд. Минтаќаи фаъолияти он ноњияњои Тољикистони шимолї – 
шањрњои Ленинобод, Ќайроќќум (бо шўроњои шањракњои Консой, Ќуруќсой, Олтин-Топкан, 
Адрасмон, Чорух-Дайрон), Чкалов (њозира Бўстон), ноњияњои Мастчоњ, Спитамен, Ҷаббор 
Расулов ва Хуљандро дар бар мегирифт.  

Дар асоси ќарори Идораи бойгонии назди Шўрои Вазирони ЉШС Тољикистон аз 1 январи 
соли 1978 дар пояи филиали Ленинободии Бойгонии давлатии марказии ЉШС Тољикистон 
Бойгонии давлатии вилояти Ленинобод бо филиалњо дар шањрњои  Конибодом, Ўротеппа ва 
Панљакент ба фаъолият пардохт. Агар дар оѓози таъсиси Бойгонии уезди Хуљанд дар хазинаи 
он 10 њазор парванда мањфуз бошад, баъдтар миќдори он ба беш аз 350 њазор расида буд [3].  

Ќайд кардан ба маврид аст, ки таърихи ќариб тамоми Тољикистони Шўравї аз соли 1917 то 
соли 1989 дар 677 фонд бо миќдори умумии 165187 парванда  инъикос ѐфтааст. Дар ин самт 
махсусан маводи солњои аввали Њокимияти шўравї, аз ќабили протоколњои љаласањои Шўрои 
депутатњои аскарон ва коргарони уезди Хуљанд дар солњои 1917-1918, нусхањои асли фармонњо, 
хабарњо, мукотиботи муборизони барпо ва мустањкамкунии Њокимияти Шўравї дар 
Тољикистони Шимолї – Е.А.Иванитский, Љ.Зокиров, Х.Усмонов, А.Рањимбоев ва дигарон 
арзиши басо муњим доранд.  

Дар парвандањои бойгонї њамчунин маълумоти муњим доир ба муборизаи сокинони 
Тољикистони шимолї бо њаракати босмачигарї, дастањои Гвардияи сурх ва партизании уезди 
Хуљанд, сафарбаркунии кормандони њизбию шўравї ба амалиѐти  љанги шањрвандї мањфузанд.  

Мавод дар бораи чорањои аввалин дар соњаи кишоварзї: ташкили комитетњои ислоњоти  обу 
замин, фаъолияти онњо оид ба милликунонии замин, бунѐди аввалин коммуна, артелњо, 
ташкилотњои комитетњои камбаѓалон арзиши муњим доранд.  

Таърихи Тољикистони шимолиро дар давраи барќароркунї њуљљатњои Комиљроияњои уезд ва 
округи Хуљанд, шўъбањои онњо, иттифоќи «Ќошчї», љамъияти ѐрии байнињамдигарии 
дењќонон, заводњои пахтатозакунї, маълумот оиди амалигардонии сиѐсати нави иќтисодї 
(НЭП), болоравии соњаи кишоварзї, гузаронидани ислоњоти обу замин дар уезди Хуљанд, 
фаъолгардонии Шўроњо, њолати соњањои мухталифи саноат инъикос мекунанд [1, с.6].  

Дар парвандањои мансуб ба давраи тољангї маълумот дар бораи њаракати камбаѓалон 
тавассути иттифоќи «Ќошчї», аз банди асорат озод намудани занон, ташкил ва фаъолияти 
комбинатњо, заводу фабрикањо љой дода шудааст.  

Њуљљатњо дар бораи корномањои мењнатї ва љангї дар солњои Љанги Бузурги Ватанї фонди 
махсусро ташкил медињанд. Ба бойгонї њуљљатњо баъди анљоми Љанги Бузурги Ватанї барои 
нигоњдории давлатї аз ташкилоти муассисањои таълимї, колхоз ва совхозњои вилоят ворид 
гардидаанд.  

Маводи фондњои шахсии иштирокчиѐни љанг, собиќадорони мењнат, арбобони илм ва 
фарњанг аз ќабили Ѓ.Њайдаров, Р.Турсунов, Б.Комаров, А.Атоев, М.Глодышев, Ф.П.Баженов, 
О.Рањматбоев, П.Малышев, М.Авезова барои инъикоси таъриху фарњанг ва илм кўмаки зиѐд 
мекунанд.  

Филиалњои бойгонї дар шањрњои Конибодом, Ўротеппа (Истаравшан) ва Панљакент 
мутаносибан солњои 1966, 1970 ва 1982 ташкил шудаанд. Дар маљмўъ маводи њуљљатии 
бойгонии давлатии вилоятї ва филиалњои он, ки теъдоди зиѐда аз 280 њазор парвандаро дар бар 
мегирад, ки яке аз  энсиклопедияи хоси нашрнагардидаи даврони шўравии вилоят мебошад .     

Доктори илмњои таърих, профессор Ѓ.Њайдаров дар маќолаи пурмўњтавои худ оид ба 
фаъолияти Бойгонии давлатии вилояти Суѓд бо номи «Хазинаи љавоњирот» [7] маълумоти 
пурарзиш овардааст. Мавсуф ќайд мекунад, ки дар 950 фонди бойгонї бештар аз 360 њазор 
парвандањо мањфузанд, ки онњоро њамчун шоњидони безаволу безабони воќеањои пасисаршуда 
њисобидан равост. Њар яке аз ин миллионњо сатру вараќи њуљљатњои бойгонї ќимати ганљро 



 НОМАИ ДОНИШГОЊ  УЧЁНЫЕ ЗАПИСКИ  SCIENTIFIC NOTES     
 

 38 
 

№2(67) 2021  

доранд. Онњо барои гум ва бесару сомон нашудани таърихи Суѓди замони нав, тасвири 
корнамоињои мењнатию бунѐдкории суѓдиѐн, шуҷоати зодагони онњо бањри озодї ва њифзи 
Ватан, хизматњои шоистаи зиѐини шимоли Тољикистон, тақдири таърихии шахсиятњои маъруфи 
сарзамин хизмат хоњанд кард.  

Дар рушди бойгонии вилоят сањми сардори он Николай Михайлович Морозов  хеле бузург 
аст. Ў, ки дастпарвари Донишкадаи таъриху бойгонии Москва, мутахассиси закию боистеъдод, 
шахси нексиришту ќавиирода аст, аз соли 1959 то соли 2004 тамоми донишу мањораташро 
бањри бењбудии кори бойгонї сарф кард. Бойгонии вилояти Суѓд дар замони сарварии вай яке 
аз бењтарин хазинањои њуљљатии љумњурї гардид.  

Бойгонї дар инкишофи љомеашиносї ва илми таърихи Тољикистони муосир наќши калон 
бозид. Иштибоњ намешавад агар гўем, ки аксари олимони соњаи илми таърихи вилоят ва 
љумњурї мањз дар асоси маводи ин чашмаи бебањои илму дониш рисолањои номзадї ва 
доктории хешро  ба табъ расониданд, китобу маќолањои бисѐр офариданд. Тадќиќотњо барои 
дарѐфти унвони номзади илм («Очеркњои таърихи маорифи халќ дар РАСС Туркистон») ва 
докторї  («Очеркњои сохтмони сотсиалистї дар Тољикистони Шимолї дар солњои 1917-1937») 
асосан дар заминаи њуљљату маводи мањз њамин бойгонї љараѐн гирифтаанд.  

Дар бойгонї бисѐр аспирантон, донишљўѐн, унвонҷӯѐн, журналистон аз Душанбе, Маскав, 
мамлакатњои њамсояи наздик низ  кори љустуљўи њуљљатї мебурданд ва ин амалро то инљониб 
давом медињанд.  

Бойгонї ба факултети таърих ва њуќуќи МДТ «Донишгоњи давлатии Хуљанд ба номи 
академик Бобољон Ѓафуров» дар ташкилу гузаронидани таљрибаи бойгонии донишљўѐни 
курсњои болої кўмак мерасонад. Сардори собиқ  муассиса Николай Морозов барои 
муаррихони љавони оянда аз рўи проблемаи муњими бойгонишиносї дарси махсус медод.  

Профессор Ғ.Ҳайдаров қайд менамояд, ки  дар натиљаи кофтуковњои тўлонї Протоколњо 
(ќарорњо)- и аввалин Шўрои депутатњои халоиќу сарбозони Хуљандро, ки рўзњои Инќилоби 
февралии соли 1917 таъсис ѐфта буд, дарѐфт гардид. Бо мурури солњо њуљљати хеше 
корношоямшударо ба сомон дароварда, пас дар мошинка чоп карда,  дар асоси тањлили илмии 
ин сарчашмаи нодир соли 1968 тањти унвони «Ќадамњои нахустини Шўрои Хуљанд дар солњои 
1917-1919» резарисолае  навиштааст [7]. Дар масъалаи баландбардории обрўю эътибори 
бойгонї ва таблиѓ кардани ќадру ќимати маводи он дар байни ањолии вилояту кишвар ва 
инчунин, берун аз њудуди мамлакат сањми олимони Донишгоњи давлатии Хуљанд ба номи 
академик Бобољон Ѓафуров калон аст [7].  

Бо ташаббуси роњбари онваќтаи Бойгонии давлатии вилояти Суѓд Н.М.Морозов нашрияи 
«Мерос» таъсис дода шуда буд, ки дар сањифањои он маќолаю  маводи сазовори диќќати 
хонандагон чоп мешуд, ки танњо як ѐ ду шумораи он баромаду халос. Бо сабабњои номаълум 
нашри он ќатъ гардид.  

Ќобили зикр аст, ки дар Бойгонии давлатии вилояти Суѓд дар баробари махзани (фонди) 
маќомоти давлатию идоракунї, корхонаву ташкилотҳо, муассисаҳо, донишгоҳҳои олї ва ѓайра 
фонди шахсї низ мављуд аст. Намунаи нодири ин бойгонии шахсї махзани (фонди) муаррихи 
номвар, олими нуктасанљу даќиќкор, Арбоби илм ва техникаи Тољикистон, доктори илмҳои 
таърих, профессор Ѓ.Ҳайдаров ба ҳисоб меравад.  

Дар бораи аҳамият ва арзиши илмии он муаллифи ин сатрҳо дар яке аз маќолаҳои худ 
«Бойгонии шахсии профессор Ѓафур Ҳайдаров- хазинаи нодири таърихї» (бо ҳаммуаллифии 
Ш.Шарифов) [8, С.246-253] маълумот додааст. Махзани (фонди) мазкур таҳти раќами 880, 
рўйхати раќамҳои 1,2,3 дар Бойгонии давлатии вилояти Суѓд дар ќисмати махзани шахсї нигоҳ 
дошта шуда, дар маљмўъ 295 адад парвандаро (дело) дарбар мегиранд 

Њамин тавр, бояд ќайд кард, ки махзани Бойгонии давлатии вилояти Суѓд дар пешрафти 
корњои илмї- тадќиќотии устодони донишгоњ, муњаќќиќон, олимони љавон, унвонљўѐн ва 
донишљўѐн наќши назаррас дорад.  

Њар сол дар асоси наќшаи таълими факултети таърих ва њуќуќи  ДДХ ба номи академик 
Бобољон Ѓафуров таљрибаомўзии таълимии бойгонишиносї дар курсњои сеюм гузаронида 
мешавад, ки дар ташаккули донишњои бойгоншиносї мусоидат мекунад.  

Алњол ба  Бойгонии давлатии вилояти Суѓд Љарќинзода Гулчењра Валиевна роњбарї намуда, 
дар густариши кори бойгонї сањми назаррас гузошта истодааст.  

Бойгонї ва хазинаи он дар инкишофи љомеашиносї ва илми таърихнигории Тољикистони  
муосир наќши бузург мебозад. Њамин тавр, хазинаи Бойгонии давлатии вилояти Суѓд махзани 
нодири њифзу нигањдории њуљљатњои муњим ба њисоб рафта, он барои дар инъикоси таърихи 
њаѐти сиѐсї, иќтисодї, илмї, фарњангї хизмат менамояд.  

